
Gitamala by Vasishtha Ganapati Muni

வஸிஷ்ட²க³ணபதிமுநிவிரசிதா கீ³தமாலா

1. ப்ரத²மம் । அக்³நிகீ³தம் ॥
வாசமதி⁴திஷ்ட²ஜ்ஜ்யோதிரபி பௌ⁴மம் ।
கிஞ்சித³பி தை³வம் கே³யமவிராமம் ॥ 1॥
ஸ க்ரதுஷு ஹோதா விப்ரமுக²வாஸீ ।
அத்தி ச ஸ ஹவ்யம் வேதி³தலபா⁴ஸீ ॥ 2॥
பாவக வஸுஸ்த்வம் ஜ்வாலஶதமாலீ ।
கஶ்சித³ஸி ருத்³ர: ஶாஸ்த்ரஶதஶாலீ ॥ 3॥
பாவக யதா³ஸ்யே பா⁴ஸி மநுஜாநாம் ।
தே ததி³ஹ ராஜ்யம் பி³ப்⁴ரதி பஶூநாம் ॥ 4॥
அஸ்மி தவ தா³ஸ்யே ஸஞ்சர மதா³ஸ்யே ।
ஸத்ஸத³ஸி மோஹம் யாமி ந யதா²ஹம் ॥ 5॥
நாஸ்தி ஶரணம் மே கோऽப்யவநிப்ரு’ஷ்டே² ।
அக்³நிமவநார்தீ² தே³வமுபதிஷ்டே² ॥ 6॥
அஸ்தி கரமாலீ கோऽபி தி³வி ராஜா ।
ஏஷ நநு கீலீ பா⁴தி பு⁴வி ராஜா ॥ 7॥
ஆஹ்வயதி பா⁴நும் ப்ராதரஶநாய ।
த்வாமநல யஜ்வா ஸாயமஶநாய ॥ 8॥
ஏகமம்ரு’தத்வாம் ப்ராதரபி ஸாயம் ।
ஶ்ரோதுமயி வாணீராஹ்வயதி ஸோऽயம் ॥ 9॥
தீ³ப்ததரகீல த்வம் ப⁴ஜஸி ஹவ்யம் ।
நேதரயி வாசாம் ஸ்தோத்ரமபி ப⁴வ்யம் ॥ 10॥
அஸ்மி ந ஸமர்தோ² யஜ்ஞமயி கர்தும் ।
ஸ்தோத்ரமவலம்பே³ ஶர்ம தவ ப⁴ர்தும் ॥ 11॥

பார்தி²வவிபூ⁴திஸ்த்வம் பசநகாரீ ।
வைத்³யுதவிபூ⁴திர்வாக்படலதா⁴ரீ ॥ 12॥
த்வம் பசநகாரீ பா⁴ஸ்யுத³ரபா⁴ண்டே³ ।
வாக்படலதா⁴ரீ தே³வ குலகுண்டே³ । 13॥
பா⁴ஸ்யுத³ர பா⁴ண்டே³ பா⁴ஸி குலகுண்டே³ ।
கிம் ச ஹ்ரு’தி³ ஜீவோ பா⁴ஸ்யநல பிண்டே³ । 14॥
ஸ்வஸ்ய ஹ்ரு’தி³ரூபம் த்வாமநல லோகே ।
பா⁴மி விமலோऽயம் தா⁴ம்நி க³தபீ⁴கே ॥ 15॥
த்வாம் தமஹமர்த²ம் ய:ஸ்மரதி நித்யம் ।
பாவக விஶோக: பஶ்யதி ஸ ஸத்யம் ॥ 16॥
யத்ஸ்பு²ரணமந்த:ஸ்வஸ்ய து⁴தபாபம் ।
த்⁴யேயமித³மக்³நே தே³வ தவ ரூபம் ॥ 17॥
தே³வ ப⁴வஸி த்வம் வஹ்நிரிஹ லோகே ।
ஸர்வத³ஸமந்தாத்³வித்³யுத³ஸி நாகே । 18॥
அத்ர ஜநநீ தே பூ⁴மிரதிபூதா ।
த்³யௌரநல தே³வீ தத்ர தவ மாதா ॥ 19॥
அத்ர வஸவஸ்தே வாயுஸக²ஹஸ்தே ।
வாசமநுப⁴த்³ராஸ்தத்ர தவ ருத்³ரா: ॥ 20॥
அத்ர ஹ்ரு’தி³ ராஜந்ராஜஸி நராணாம் ।
தத்ர வரதா³ந்த: கே²லஸி ஸுராணாம் ॥ 21॥
அத்ர ஜக³தீ³ஶ த்வம் ஜ்வலநநாமா ।
தத்ர மக⁴வா த்வம் நி:ஸத்³ரு’ஶதா⁴மா ॥ 22॥
த்³வாவநலஶக்ரௌ பாமரஜநாநாம் ।
ஸ த்³விதநுரேக: பண்டி³தஜநாநாம் ॥ 23॥
பா⁴நுரபி தே³வோ லோக ஸுஹ்ரு’தே³ஷ: ।
வ்யாபகக்ரு’ஶாநோ கோऽபி தவ வேஷ: ॥ 24॥
தே³ஹி ப⁴க³வந்மே ஸம்பத³முதா³ராம் ।

பு³த்³தி⁴மபி வஹ்நே த்ராதரதிதீ⁴ராம் ॥ 25॥
தே³வ வரதா³க்³நே த்வம் ப⁴வ மமாஸ்த்ரம் ।
போ³த⁴ய ச மஹ்யம் ஸர்வமபி ஶாஸ்த்ரம் ॥ 26॥
ஸுப்ரப⁴ கி⁴யா த்வாம் வ்யாப்தமகி²லாநி ।
நௌமி ஸகலாநி க்ஷேமத³ ஜயாநி ॥ 27॥
கா³ணபதமக்³நே ஸர்வஜநஹ்ரு’த்³யம் ।
பா⁴து ப⁴யஹாரி ச்ச²ந்த³இத³மாத்³யம் ॥ 28॥

2. த்³விதீயம் । க³ணபதிகீ³தம் ॥
ப⁴த்³ரதரமூர்திம் ப⁴த்³ரதமகீர்திம் ।
ருத்³ரதநயம் தம் கா³யத மஹாந்தம் ॥ 1॥
ஜ்யோதிரிஹ ஸூக்ஷ்மஜ்வாலமதிதீ³ப்தம் ।
பா⁴தி குலகுண்டே³ யோகி³மநுஜாப்தம் ॥ 2॥
தந்நமத வாசோ தை³வதமுதா³ரம் ।
ஸங்கடஶதாநாம் யாதுமிஹ பாரம் ॥ 3॥
தம் க³ணபதிம் யோ விஸ்மரதி லோகே ।
ஸந்ததமபா⁴க்³யோ மஜ்ஜதி ஸ ஶோகே ॥ 4॥
த³ம்பதிவிஹார: ஶீதஶஶிக²ண்டே³ ।
நந்த³நநிவாஸோ தீ³ப்தகுலகுண்டே³ ॥ 5॥
மித்ர குரு ப⁴க்திம் விஶ்வயுவராஜே ।
தே³ஹிஹ்ரு’த³முஷ்மை யோகி³நுதிபா⁴ஜே ॥ 6॥
அத்ர ஸஶரீரே மூலஶிகி²ரூபீ ।
யோக³விமுகோ² நா விந்த³தி ந பாபீ ॥ 7॥
த்⁴யாயதி ஸதா³ந்தர்யோऽக்³ரபு⁴ஜமேதஸ் ।
தம் ப⁴ஜதி தே³வோ ஸித்³தி⁴ரதிபூதம் ॥ 8॥
தஸ்ய வரபா⁴ஸா ஸந்த்³ரவதி ஶீர்ஷம் ।
யஸ்ய பரிதப்தம் விந்த³தி ஸஹர்ஷம் ॥ 9॥
யோக³வித³ஆஹு: ஶீர்ஷரஸதா⁴ராம் ।

ஸித்³தி⁴ஶதஹேதும் தாமம்ரு’தஸாராம் ॥ 10॥
பீட²மதி⁴ரூட⁴ம் மூலஸரஸீஜம் ।
ஸர்வபு⁴வநாநாம் நௌமி யுவராஜம் ॥ 11॥
காசந ருசிஸ்தே ப⁴ர்க³ஸுத பூதா ।
மங்க³ளஸுஷும்நாமார்க³சரமாதா ॥ 12॥
பா⁴க்³யமகி²லாநாம் தே³வ தவ ஹஸ்தே ।
பூ⁴ரி மஹிமாநம் வர்ணயது கஸ்தே ॥ 13॥
ஹஸ்திவத³நோ நா ஸத்வமதி⁴தை³வம் ।
ஸங்கடஹரார்யை:ஸங்க³தி³தமேவம் ॥ 14॥
த்வத்பத³ஸரோஜே யஸ்ய ஹ்ரு’தி³ ப⁴க்தி: ।
காऽபி ஶிவஸூநோ தத்³வசஸி ஶக்தி: ॥ 15॥
த்வம் க²லு மகோ⁴நோ தூ⁴தஸுஜநார்தி: ।
அத்ர பு⁴வி காசித்கார்யகரமூர்தி: ॥ 16॥
த்வாம் ப⁴ஜதி கா³ட⁴ப்ரீதிரதிஶஸ்தா ।
ஸித்³தி⁴ரிதி லக்ஷ்மீஸ்தாமரஸஹஸ்தா ॥ 17॥
ஸஶ்ரியமுதா³ராம் ஶ்ரீஹ்ரு’த³யஹாரீ ।
ஸம்விதரதாந்மே ஸர்வப³லதா⁴ரீ ॥ 18॥
ஶீதநக³ஜாயா:ஸூநுரதிஹ்ரு’த்³யாம் ।
பூ⁴ரிகருணோ மே பூரயது வித்³யாம் ॥ 19॥
வாரணமுகோ² மே வாரயது கஷ்டம் ।
ஸர்வமபி தே³யாச்ச²ர்வஸுத இஷ்டம் ॥ 20॥
மாம் சரணபா⁴ஜம் பாபஹரநாமா ।
பாலயது ஶம்போ: ⁴ ஸூநுரதிதா⁴மா ॥ 21॥
நிர்ஜிதஜராதி⁴ம் நிர்த³லிதரோக³ம் ।
த³ந்திவத³நோ மே வர்த⁴யது யோக³ம் ॥ 22॥
ஸுக்ஷமதமம் மே கஷ்டஹிமபா⁴நோ ।
ப்ராணப³லமக்³ர்யம் தே³ஹிஹரஸூநோ ॥ 23॥

வாசி மம தி³வ்யாம் தே⁴ஹி நிஜதா⁴டீம் ।
ஸித்³தி⁴மஜிதாஸ்யை தே³ஹி வரசேடீம் ॥ 24॥
ஹஸ்திமுக² யாசே கா³ட⁴ரஸப⁴க்த்யா ।
ஆவிஶ விபோ⁴ மாம் தி³வ்யநிஜஶக்த்யா ॥ 25॥
தே³ஹி நிஜதேஜ: கிங்கரஜநாய ।
ஈஶ்வர க³ணாநாம் பா⁴ரதஹிதாய ॥ 26॥
ஸர்வத³ ஜநோऽயம் வாஞ்ச²தி ந முக்திம் ।
தே³ஶகுஶலாய ப்ரார்த²யதி ஶக்திம் ॥ 27॥
கா³ணபதமேதத்³கீ³தமதிஶுத்³த⁴ம் ।
பா⁴து ப⁴யஹாரி ச்ச²ந்த³ஸி நிப³த்³த⁴ம் ॥ 28॥

3. த்ரு’தீயம் । இந்த்³ரகீ³தம் ॥
த⁴ர்தா ஸுக்ரு’தாநாம் ஹர்தா து³ரிதாநாம் ।
ப⁴ர்தா நப⁴ஸோ மே கர்தாஸ்து ஶுபா⁴நாம் ॥ 1॥
க்²யாதாऽமிதவீர்யோ தூ⁴தாகி²லவைரீ ।
நேதா விபு³தா⁴நாம் த்ராதா ப⁴வதாந்மே ॥ 2॥
விக்ரம்ய விது⁴ந்வந்வக்ராந்த்ஸமரேஷு ।
சக்ராயுத⁴மித்ர: ஶக்ர: ஶரணம் ந: ॥ 3॥
ஶக்ர: ஶுப⁴வித்தாம் லக்ஷ்மீமநியத்தாஸ் ।
ஆநந்தி³தசித்தாம் மஹ்யம் பு⁴வி த⁴த்தாம் ॥ 4॥
நாகம் த்வமரக்ஷ: பாகம் யுதி⁴ ஜித்வா ।
வ்ரு’த்ரம் ச விதூ⁴யாமித்ரம் பவிபாணே ॥ 5॥
ஏதாநி விகுர்வந்பூ⁴தாநி ஸ பாக: ।
ஶுப்⁴ரே விப²லோऽபூ⁴த³ப்⁴ரே தவ ஜிஷ்ணோ ॥ 6॥
பாக: ப்ரபு⁴ரேவ ப்ராணாம்ஶ்ச விகர்தும் ।
யத்³யம்ப³ரநாத² த்வம் ந ப்ரதிகர்தும் ॥ 7॥
ந த்வம் யதி³ ரோத்³தா⁴ வ்ரு’த்ர: பரிபூ⁴ய ।
ப்ரஜ்ஞா-மயி விஶ்வம் த³த்³யாத்திமிராய ॥ 8॥

ப்ரஜ்ஞாமுஷஸம் தாம் ஜ்ஞம் சாஜித ஸூர்யம் ।
யத்³ரக்ஷாஸி வ்ரு’த்ராத்தத்தே ஸுரகாயம் ॥ 9॥
ஸம்மோஹநஶக்திர்வ்ரு’த்ரஸ்ய து நித்³ரா ।
ஸம்போ³த⁴நஶக்திர்வித்³யுத்தவ ப⁴த்³ரா ॥ 10॥
நாதா³ந்தவிபா⁴ஸ்யம் வேதா³ந்தரஹஸ்யம் ।
மோதா³ந்தரயோத⁴ம் பே⁴தா³ந்தகமீடே³ ॥ 11॥
கே² வாயுமநந்தம் ருத்³ரம் நிநத³ந்தம் ।
பா⁴ந்தம் மக⁴வந்தம் வந்தே³ ப⁴க³வந்தம் ॥ 12॥
தாரம் மத³நாரிம் ப்ராணம் பவமாநம் ।
தே³வம் மக⁴வாநம் த்⁴யாயாம்யதிமாநம் ॥ 13॥
வீர்யே ஸகலம் த்வத்³தே³வேஶ்வர நூநம் ।
தே³வாஸுரமர்த்யைர்யுக்தம் ஜக³தூ³நம் ॥ 14॥
நிர்ஜித்ய ஸமஸ்தாந்பா⁴வாநபி ஜிஷ்ணோ ।
ஸம்ராட்³ பு⁴வநாநாமாஸீ: ப்ரப⁴விஷ்ணோ ॥ 15॥
நாபே⁴த்ஸ்ய இமம் சேத்³வ்ரு’த்ரம் தி³வி வீரம ।
நாமோக்ஷ்யத³கா⁴ரே மேகோ⁴ பு⁴வி நீரம் ॥ 16॥
கோ³பாயாஸி விஶ்வம் ஶஶ்வத்³ப³ஹுரீதீ: ।
ஸ்வர்நாத² விது⁴ந்வந்வ்ரு’த்ரஸ்ய விபூ⁴தீ: ॥ 17॥
சத்வாரி வபூம்ஷி ப்ராஹுர்முநயஸ்தே ।
யேஷாம் ஜக³தே³தத்³தே³வாதி⁴ப ஹஸ்தே ॥ 18॥
ரூபாணி விபோ⁴ தே பூ⁴யாம்ஸி ததாநி ।
தி³ங்பா⁴த்ரதயாத்³யைஶ்சத்வார்யுதி³தாநி ॥ 19॥
ஸர்வஸ்ய ச கர்தா ஸர்வஸ்ய ச த⁴ர்தா ।
ப்ராண: புருஹூத: கோ நாம ஸ கீ³த: ॥ 20॥
ஸூத்ரம் விது³ரேகே ஸுஶ்லோகமநந்தம் ।
கேசித்³விதி⁴மாஹு: கம் தம் ப⁴க³வந்தம் ॥ 21॥
விஶ்வஸ்ய நிதா³நம் விஶ்வாதிக³மாநம் ।
ஏதம் விது³ரந்யே வாயும் பவமாநம் ॥ 22॥

ஸர்வஸ்ய ச நேத்ரீ ஸர்வைரபி மாந்யா ।
கீ³ர்வாணபதே தே காலஸ்தநுரந்யா ॥ 23॥
ருத்³ரம் விது³ரேகே நேதர்ப³ஹுலீலம் ।
ப்ராஹுர்யமமந்யே காயம் தவ காலம் ॥ 24॥
காலோऽயமநாதி:³ஸூர்யாத³பி பூர்வ: ।
பா⁴க்தோ ஜநிவாத³ஸ்தஸ்யாஜர ஸர்வ: ॥ 25॥
ஸத்³வ்யாபகஶக்திம் ப்ராணம் கத²யந்தி ।
வ்யக்தேதரஶப்³த³ம் காலம் க³ணயந்தி ॥ 26॥
வ்யக்தேதரஶப்³தா³ந்நைவ ப்ரணவோऽந்ய: ।
தஸ்யேந்த்³ர தவாங்கே விஶ்ராம்யதி த⁴ந்ய: ॥ 27॥
ஸச்ச²க்திரபா⁴ணி ப்ராண: பரமஸ்ய ।
சிச்ச²க்திரகா³தி³ ப்ராஜ்ஞை: ப்ரணவோஸ்ய ॥ 28॥
ஸர்வத்ர விஸாரி ஜ்யோதிஸ்தடிதா³க்²யம் ।
தே³வேந்த்³ர ஶரீரம் கீ³தம் தவ முக்²யம் ॥ 29॥
ப்ராணம் ப்ரணவம் ச ஜ்யோதிஶ்ச விஸாரி ।
தை³வம் நயதே³கம் வந்தே³ ப⁴வதா⁴ரி ॥ 30॥
ஏக:ஸ திஸ்ரூ’ணாமஸ்தூ²லதநூநாம் ।
ராஜத்யபி⁴மாநீ ராஜா பு⁴வநாநாம் ॥ 31॥
த்³ரு’ஶ்யஸ்ய பரஸ்தாத்³ப்³ரஹ்மாகு³ணமஸ்தி ।
இந்த்³ராபி⁴த⁴யா தத் த்³ரு’ஶ்யேத்ர சகாஸ்தி ॥ 32॥
ப³ந்து⁴ர்பு⁴வநாநாம் ஸூர்யஸ்ததகீர்தி: ।
ராஜந்நமராணாம் துர்யா தவ மூர்தி: ॥ 33॥
தே³வ ப்ரதிபி³ம்பீ³பூ⁴ய ப்ரஸி ஸூர்யம் ।
விஶ்வஸ்ய மஹேந்த்³ர த்வம் பஶ்யதி கார்யம் ॥ 34॥
நோ கேவலமர்கே பிண்டே³ஷு ச தாத: ।
அந்த: ப்ரதிபி³ம்பீ³பூ⁴த: புருஹூத: ॥ 35॥
பிண்டே³ ப்ரதிபி³ம்பீ³பூ⁴தம் புருஹூதம் ।

வைஶ்வாநரமாஹுர்லோகத்ரயதாதம் ॥ 36॥
நாந்யாநி கில த்வத்³ரூபாண்யகி²லாநி ।
மாயிந்விப⁴வம் தே கிம் வா கத²யாமி ॥ 37॥
பாஹி த்ரித³ஶாநாமீஶாந க்ரு’ஶாந்ந: ।
பூ⁴யாத்தவ தே³வ ஸ்தோதா ப³ஹுலாந்ந: ॥ 38॥
ஸர்வம் ப⁴வதாऽஹம் பக்ஷேண ஜயாநி ।
ஈஶோ பு⁴வி லோகே நாகேஶ ப⁴வாநி ॥ 39॥
ஆவிஶ்ய விபோ⁴ மாம் கர்தும் பு⁴வி கார்யம் ।
ஸம்ப்ரேஷய கிஞ்சித்³தி³வ்யம் தவ வீர்யம் ॥ 40॥
தா⁴தா பு⁴வநாநாம் நேதா த்ரித³ஶாநாம் ।
ஆவிஶ்ய விபு⁴ர்மாமாபா⁴து ஸுகர்மா ॥ 41॥
இந்த்³ரம் ப்ரப⁴ஜந்தாமேதாஸ்தநுமத்⁴யா: ।
நாத²ம் கு³ணவத்யோ யத்³வத்தநுமத்⁴யா: ॥ 42॥

4. சதுர்த²ம் । வாயுகீ³தம் ॥
தி³ஷ்டாத்பதிதோऽஹம் மந்தே³ நரவ்ரு’ந்தே³ ।
த்ராணாய ஸமீரம் தம் ஸம்ப்ரதி வந்தே³ । 1॥
தாராஸுமசித்ரம் கே²லத்க²க³ஜாலம் ।
உத்³யாநமித³ம் தே க²ம் வாத விஶாலம் ॥ 2॥
தே³வோऽஸி ப³லஸ்ய ப்ராணோऽஸ்யகி²லஸ்ய ।
ப்³ரூயாத³திமாநம் கஸ்தே மஹிமாநம் ॥ 3॥
ப⁴க்த்யா தவ புண்யம் துல்யம் க்வ நு க³ண்யம் ।
தத்³வக்தி சரித்ரம் ரைக்வஸ்ய பவித்ரம் ॥ 4॥
மேய:ஸ ச நாக:ஸ்வல்போ நரலோக: ।
நித்யாநில ஶுப்⁴ரம் நி:ஸீம தவாப்⁴ரம் ॥ 5॥
கு⁴ஷ்யந்நஸி ருத்³ரோ தீ³ப்யந்நஸி ஶக்ர: ।
ப்ராணந்நஸி வாதஸ்த்ரேகா⁴ஸி நுதோऽத: ॥ 6॥
ஸர்வாஶ்ச தி³ஶஸ்தே வ்யோமேஶ்வர ஹஸ்தே ।

பா⁴க்தா புநரேஷா கோணேடி³தி பா⁴ஷா ॥ 7॥
நித்யாத்⁴வக³ கர்தும் ஶ்ராந்தே பரிஹாரம் ।
வாஸிஷ்ட²வசோऽம்போ⁴ ஹ்ரு’த்³யம் பிப³ தீ⁴ரம் ॥ 8॥
அந்நாநி க்ரு’ஶாநௌ ஜுஹ்வத்வத³ரித்³ரா: ।
வாயோ ஜுஹுமோऽமீ வாசஸ்த்வயி ப⁴த்³ரா: ॥ 9॥
யத்³யப்யயி தி³வ்யோ கு³ப்தஸ்தவ வேஷ: ।
வ்யோமேஶ ததா²ऽபி வ்யக்தஸ்தவ கோ⁴ஷ: ॥ 10॥
ஆகாஶக்³ரு’ஹாணாமாத்மாஸி ஸுராணாம் ।
வீர்யத்³ரவிணாநாம் கோஶோऽஸி நராணாம் ॥ 11॥
த்வாமாஹ ஸரைக்வ:ஸம்வர்க³மநந்தம் ।
ஸ்வஸ்மிந்த்ஸுத்³ரு’டா⁴நாம் து:³கா²நி ஹரந்தம் ॥ 12॥
மூலம் தபஸாம் த்வம் தே³வாஸி ரு’ஷீணாம் ।
லோகே ஸகலாநாம் ஹேதுஶ்ச க்ரு’ஷீணாம । 13॥
தா³நார்த²மஸூநாம் ப்ராப்தக்ஷிதிரங்கா:³ ।
ஏதே தவ வாதா: கே²ஶாந தரங்கா:³ ॥ 14॥
ஆத்மா மருதாம் த்வம் கைரப்யஸி கீ³த: ।
கைரப்யதி⁴ராஜ:கைரப்யயி தாத: ॥ 15॥
ஆத்மா மருதாம் த்வம் கீ³த: ப்ரு’ஷத³ஶ்வ: ।
ராஜா புருஹூதஸ்தாதோ நிக³மாஶ்வ: ॥ 16॥
வாதஸ்தவ வீசிர்வித்³யுத்தவ காயம் ।
தாரஸ்தவ ஶப்³தோ³ தே³வாதி⁴ய ஸோऽயம் ॥ 17॥
வேதா³தி³மநாதி³ம் தாரம் ப்ரணவாக்²யம் ।
த்⁴யாயந்தி விதோ³ யே தை:ஸ்யாத்தவ ஸக்²யம் ॥ 18॥
வாதோऽஸ்யதி⁴பூ⁴தம் ஶக்ரோऽஸ்யதி⁴வேத³ம் ।
ருத்³ரோऽஸ்யதி⁴பிண்ட³ம் பக்ஷாந்தரமேவம் ॥ 19॥
கீ³தா: கவிராஜா ஸர்வஸ்தவபா⁴ஜே ।
ஏதாஸ்தநுமத்⁴யாஸ்தாதாய க²ராஜே ॥ 20॥

5. பஞ்சமம் । ஸூர்யகீ³தம் ॥
பு⁴வநத்ரயபதிமூர்த⁴ஜமத்⁴யே

தீ³ப்யந்மணிரயமஹிமமயூக:² ।
பு⁴வநத்ரயதோऽப்யதி⁴கோ மூல்யே

ப⁴வதாம் ஸம்பத³மதுலாம் ப⁴ணது ॥ 1॥
ஏதந்மண்ட³லமதுஹிநபா⁴நோ-
ர்பா⁴ஸாம் ஸ்தா²நம் நிக³மநிதா⁴நம் ।

விப்ரைர்வந்த்³யம் காலே காலே
விஶ்வப்ராணாயதநம் ஜயதி ॥ 2॥

ஶம்போ:⁴ கேஶே வபுஷா கேந
ஶ்ரோத்ரே மாதுர்வபுஷா கேந ।

ராஜஸி நலிநீப்ரிய த³ம்பத்யோ-
ர்பூ⁴ஷணமஸி வா பர்யாயேண ॥ 3॥

கஶ்சந த³க்ஷிணநயநம் ப⁴ர்து-

ர்மூர்திம் காமபி ப⁴ணதி வித³ந்ய: ।
அபரோ ப⁴வநம் பு⁴வநம் த்விதர:
ப்ராணம் த³ஶஶதகிரண பரஸ்த்வாம் ॥ 4॥

ப்ராணிதி ப⁴வதா பஶ்யதி ப⁴வதா
கா²த³தி பாதி ச பு⁴வநம் ப⁴வதா ।

பா⁴தி ச ப⁴வதா பா⁴ஸ்கர ப⁴வதோ
மாஹாபா⁴க்³யம் ந ப⁴ணிதி மார்கே³ ॥ 5॥

ஹ்ரு’த³யம் யத்³வஜ்ஜீவாநாம் நோ
மண்ட³லமேதந்நாத²ஸ்யைவம் ।

தஸ்மாதே³தத்பரித்³ரு’ஷ்டாந்தை-
ர்ஹ்ரு’த³யஸமஷ்டி: கதி²தா ஶிஷ்டை: ॥ 6॥

மண்ட³லமத்⁴யே யத்தஜ்ஜ்யோதி-
ர்ஹ்ரு’த³யஸ்யாந்தர்யத்தஜ்ஜ்யோதி: ।

ப⁴வதி தத³ஸ்மிந்நக்ஷிணி க³ம்யம்
ரம்யம் பூர்ணம் மம க²லு காம்யம் ॥ 7॥

க்ஷேத்ரே க்ஷேத்ரே ப³ஹுஶோऽந்விஷ்டம்
லோசநமண்ட³லாமத்⁴யே த்³ரு’ஷ்டம் ।

கஷ்டம் க³லிதம் ப²லிதம் சேஷ்டம்
புநரஸ்மாகம் கிம் பரிஶிஷ்டம் ॥ 8॥

ஸாக்ஷிணமக்ஷிணி நிஶ்சலத்³ரு’ஷ்ட்யா
நிர்மலநப⁴ஸி ஸ்தி²தயா த்³வாரா ।

லக்ஷ்யம் ராத்ராவபி தி³நநாத²ம்
பஶ்யத நஶ்யம் முஞ்சத நிகி²லம் ॥ 9॥

நரகாமாநாமயமிஹ ராஜா
ஜாக³ர்த்யக்ஷிணி ஸாயம் பாதா ।

ஸுரகாமாநாமீஶாநோऽஸௌ
ஸூர்யே பா⁴தி ப்ராத: பாதா ॥ 10॥

ஜ்ஞாநாகாரம் தேஜ: பஶ்ய-
த்ப்ரதிபி³ம்ப³ம் வா பும்ஸோ ஹைமம் ।

தீ⁴ரோ த்⁴யாயந்நயநஸ்தா²நே
பாஶைர்முக்த: க்ரு’தக்ரு’த்ய:ஸ்யாத் ॥ 11॥

நி:ஶேஷாபி:⁴ ஸஹிதம் ஶ்ரீபி⁴-
ர்நிர்ஹதபாபே த³ஹரஸரோஜே ।

க்ரு’திந: கிரணைரங்கு³ஷ்டா²ப⁴ம்
தம் லோகேரந்புருஷமணிஷ்ட²ம் ॥ 12॥

பரமவிது³ஸ்த்வாம் பாவகமவநௌ
தி³வி ரவிமம்ப³ரபு⁴வநே ஶக்ரம் ।

ஆத்மாநம் வா ஜ்யோதிர்வைகம்
ஜக³தாம் பே⁴தா³த்கவயஸ்த்ரேதா⁴ ॥ 13॥

வைப⁴வஶாலீ தீ³தி⁴திமாலீ
ப்ரஶமிதபாபஸ்த்ரிபு⁴வநதீ³ப: ।

தி³வி பா⁴தி ரவிர்யத்ராசரத-
ஶ்சரதஶ்சேஶித்ரு’பரமம் ஜ்யோதி: ॥ 14॥

ஜயதி விவஸ்வாந்த³ஶஶததா⁴மா

gItamAlAvasiShThagaNapatimuni.pdf 11



வஸிஷ்ட²க³ணபதிமுநிவிரசிதா கீ³தமாலா

ஜயதி ச தஸ்மிந்பரமம் தா⁴ம ।
பாதா³குலகைர்நுதிரத³ஸீயா

க³ணபதிமுநிநா ரசிதா ஜயதி ॥ 15॥

6.ஷஷ்ட²ம் । த³ஶாவதாரகீ³தம் ॥
வேத³சோரமாஶரம் விமத்²ய ஸோமகம் புரா-
யு:ஸ்ம்ரு’திம் த்⁴ருவாம் புந:ஸுதாய பா⁴ஸ்வதோ த³தௌ³ ।

ஸிந்து⁴வாரி ப³ந்து⁴ராஸ நௌத⁴ரஸ்தபஸ்விநாம்
யஶ்ச தம் ஸகே² ப⁴ஜஸ்வ ஜா²ஷவேஷமச்யுதம் ॥ 1॥

மந்த³ராத்³ரிதா⁴ரிணே மஹேந்த்³ரகார்யகாரிணே
மௌநிசித்தசாரிணே மஹோக்³ரபாபஹாரிணே ।

அஞ்ஜலிம் குருஷ்வ போ⁴ர்ஹரில்லதாந்தமஞ்ஜுள
ஸ்வச்ச²கீர்தயே விலாஸகச்ச²பாய விஷ்ணவே ॥ 2॥

காஞ்சநாக்ஷமுஷ்ணரஶ்மிஜாலயா த்³ரு’ஶைகயா
ச்யாவயந்தமோஜஸ: ப்ரதீ³ப்தகோ⁴ரதாரயா ।

ஸாந்த்வயந்தமந்யயா த³யார்த்³ரயா வஸுந்த⁴ராம்
ஶீதலத்விஷா ஹரிம் கிரிச்ச²லம் ஸ்மராந்தரே ॥ 3॥

ப்ராணமுஜ்ஜஹார தை³த்யவக்ஷஸோ விதா³ரிதா
த்³யோநகை²ரக²ர்வஶக்திபௌருஷோஜ்வலந்ருஷா ।

ஆஸுராத்குலாச்ச்²ரியம் ஸுபர்வசேதஸோ பி⁴யம்
நாரஸிம்ஹமூர்திரார்திமச்யுத:ஸ ஹந்து தே ॥ 4॥

த்ரீணி ய: பதா³ந்யஜ:ஸமந்ததோ விசக்ரமே
நாங்கு³லம் யதா²த்யரிச்யதாத்ர தி³வ்யமுத்ர வா ।

நாகசாரிணோऽதி⁴கர்துமாஶு ஹர்துமாஸுரீம்
ஸம்பத³ம் ச தம் பரம் புமாம்ஸமாஶ்ரயஸ்வ ரே ॥ 5॥

யோऽர்ஜுநம் பு⁴ஜாவலேந நிர்ஜிகா³ய து³ர்ஜயம்
சேதஸா வஶம்வதே³ந பர்யபூ⁴த³நந்யஜம் ।

லோப⁴மாஸமுத்³ரபூ⁴மிதா³நகர்மணாஜய-
த்³ரைணுகேயபூ⁴மிக:ஸ தே ஸ்யதாத்³பி⁴யம் ஹரி: ॥ 6॥

வாக்யக்ரு’த்ஸுத: பிது: ப்ரபு⁴ஶ்ச ரக்ஷிதா விஶா-
மக்³ரஜோऽதிவத்ஸலோ நியாமகோऽநுஜந்மநாம் ।

ஶ்ரீகர:ஸதாம் ஸகா² த்³விஷாம் ச பீ⁴கரோ ரிபு:
ஸீதயா கலத்ரவாந்நரோ ஹரிர்தி⁴நோது வ: ॥ 7॥

பூ⁴மிபா⁴ரவாரணாய யோ யது³ஷ்வபூ⁴த்³விபு⁴-
ர்விஸ்மயம் ஶிஶோஶ்ச யஸ்ய சேஷ்டிதாநி தேநிரே ।

ஶர்ம வ:ஸ பூருஷோ ரதா²ங்க³மாயுத⁴ம் த³த⁴-
த்கர்மயோக³தே³ஶிக: கரோது பார்த²ஸாரதி:² ॥ 8॥

பா⁴ரதம் ந கேவலம் சது:ஸமுத்³ரமுத்³ரிதம்
பூ⁴மிக²ண்ட³மேவ யோவ்யபூ⁴ஷயந்நிஜைர்கு³ணை: ।

தஸ்ய பூருஷோத்தமஸ்ய பு³த்³த⁴நாமதா⁴ரிண:

பாவநீ கதா²முதே³ விதா³ம் நதீ³வ நாப⁴ஸீ ॥ 9॥
கா³யத ஸ்துதாத்³ரியத்⁴வமாஶ்ரயத்⁴வமுத்தமம்

பூருஷம் புராணமர்கமண்ட³லாந்தராலயம் ।
கல்கபா⁴ரவாரணாய கல்கிபூ⁴மிகாக⁴ரோ

யோऽயமஸ்ய பூ⁴தலஸ்ய ரக்ஷணாய சேஷ்டதே ॥ 10॥

7.ஸப்தமம் । அம்பி³காகீ³தம் ॥
ஸேவகபாதகஶமநம் தை³வம்

மாநஸவாஞ்ச்சி²தப²லத³ம் தை³வம் ।
ஸஜ்ஜநரக்ஷணசதுரம் தை³வம்

து³ர்ஜநமர்த³நபருஷம் தே³வம் ॥ 1॥
பா⁴ஸ்கரபி³ம்பே³ தீ³ப்தம் தை³வம்

லோசநமத்⁴யே ஸுப்தம் தை³வம் ।
ஸிதகரமண்ட³லகு³ப்தம் தை³வம்

த்ரிகு³ணிதபு⁴வநவ்யாப்தம் தை³வம் ॥ 2॥
ப³ஹுஶதசேடீஸஹிதம் தை³வம்

ரேணுஸமஷ்ட்யா விஹிதம் தை³வம் ।
அம்ப³ரஸௌதே⁴ நிஹிதம் தை³வம்

பை⁴ரவவத³நாபி⁴ஹிதம் தை³வம் ॥ 3॥

அஸுருசிபத்³யாபூ⁴தம் தை³வம்
வஸுருத்³ரார்கைர்கீ³தம் தை³வம் ।

க்ஷிதிஜலஶுசிஷு ப்ரோதம் தை³வம்
ஶிதமதிபி: ⁴ ஸமதீ⁴தம் தை³வம் ॥ 4॥

ம்ரு’து³ஹ்ரு’த³யாநாம் ஸௌம்யம் தை³வம்
ப்ரியரூபாணாம் ரம்யம் தை³வம் ।

தத்த்வஜ்ஞாநாம் விஶ்வம் தை³வம்
கு³ணவிருசீநாம் ஶூந்யம் தை³வம் ॥ 5॥

சாலகமவநே: ஶக்த்யா தை³வம்
ஶம்பாத்³வாரா த்³ரு’ஶ்யம் தை³வம் ।

தோ³க்³த்⁴ரீமநுவரவாச்யம் தை³வம்
வித³த⁴த்³விநதமஶோச்யம் தை³வம் ॥ 6॥

ஶைலே ஶைலே விஹரத்³தை³வம்
விபிநே விபிநே விசரத்³தை³வம் ।

க்³ராமே க்³ராமே க்²யாதம் தை³வம்
நக³ரே நக³ரே ப்ரதி²தம் தை³வம் ॥ 7॥

பரிதோ யோந்நி நிராக்ரு’தி தை³வம்
ஸ்வர்கே³ பௌலோம்யாக்ரு’தி தை³வம் ।

ஹிமவதி கௌ³ரீரூபம் தை³வம்
தநுஷு ப்ராணாகாரம் தை³வம் ॥ 8॥

அர்த⁴ம் ஸுரகி³ரித⁴நுஷோ தை³வம்
பு⁴வநத்ரிதயே பூர்ணம் தை³வம் ।

ஹ்ரு’தி³ பூ⁴தாநாம் கிஞ்சித்³தை³வம்
த்ரு’ணவந்மநஸி ப்ரசுரம் தை³வம் ॥ 9॥

லஜ்ஜாபா⁴வோ லலிதம் தை³வம்
ரஸநாபா⁴வோ பீ⁴மம் தை³வம் ।

த்³ரு’ஷ்டௌ த்³ரு’ஷ்டௌ ஸூக்ஷ்மம் தை³வம்
விஷயே விஷயே ஸ்தூ²லம் தை³வம் ॥ 10॥

ஸ்தோத்ரே ஸ்தோத்ரே மது⁴ரம் தை³வம்

த்⁴யாநே க்⁴யாநே மத³க்ரு’த்³தை³வம் ।
நமநே நமநே வரத³ம் தை³வம்

சரிதே சரிதே பூதம் தை³வம் ॥ 11॥
ஆகாஶாமலகா³த்ரம் தை³வம்

தாராரவிஶஶிநேத்ரம் தை³வம் ।
வ்யாபகபவநஶ்வஸிதம் தை³வம்

பாராவாரஸ்வேத³ம் தை³வம் ॥ 12॥
லீலாநாரீவேஷம் தை³வம்

தி³வ்யஹிரண்மயபூ⁴ஷம் தை³வம் ।
கேஷாஞ்சித்க்ரு’தபோஷம் தை³வம்

கேஷாஞ்சித்க்ரு’தஶோஷம் தை³வம் ॥ 13॥
போஷவிதா⁴நே ஶீதம் தை³வம்

ஶோஷவிதா⁴நே தபநம் தை³வம் ।
ஸர்க³விதா⁴நே விகஸத்³தை³வம்

ப்ரலயவிதா⁴நே மீலத்³தை³வம் ॥ 14॥
ஸோமம் பீத்வா புஷ்டம் தை³வம்

த்³விஷதோ ஹத்வா ஹ்ரு’ஷ்டம் தை³வம் ।
பு⁴வநப்ரலயே ஶிஷ்டம் தை³வம்

ஸர்வபதா³ர்தோ²த்க்ரு’ஷ்டம் தை³வம் ॥ 15॥
கௌலாசாரிஷு மாத்³யத்³தை³வம்

ஸமயாசாரிஷு ஶாந்தம் தை³வம் ।
யோகா³சாரிஷு பீநம் தை³வம்

ஜ்ஞாநாசாரிஷு லீநம் தை³வம் ॥ 16॥
காமவிரோதி⁴ கலத்ரம் தை³வம்

க³ணபஷடா³நநபுத்ரம் தை³வம் ।
பாபவிதா³ரி பவித்ரம் தை³வம்

ஜயதி முநிஸ்துதிபாத்ரம் தை³வம் ॥ 17॥

8.அஷ்டமம் । ரேணுகாகீ³தம் ॥
ஸுரஶிரஶ்சரச்சரணரேணுகா ।
ஜக³த³தீ⁴ஶ்வரீ ஜயதி ரேணுகா ॥ 1॥
தே³வதாஶிரோதே³ஶலாலிதம் ।
ரேணுகாபத³ம் தி³ஶது மே முத³ம் ॥ 2॥
குண்ட³லீபுரீமண்ட³நம் மஹ: ।
கிமபி பா⁴ஸதாம் மம ஸதா³ஹ்ரு’தி³ ॥ 3॥
மஸ்தகைதவம் வஸ்து ஶாஶ்வதம் ।
அஸ்தி மே ஸதா³ ஶஸ்தத³ம் ஹ்ரு’தி³ ॥ 4॥
ஆதி³நாரி தே பாத³பங்கஜம் ।
ஸ்பு²ரது மே மந:ஸரஸிஜே ஸதா³ ॥ 5॥
கேவலம் பதோ:³ ஸேவகோऽஸ்மி தே ।
வேத்³மி நேதரத்³வேத³ஸந்நுதே ॥ 6॥
ஹ்ரு’த³ய தேணுந:ஸமுசிதோऽணுநா ।
பரிசயோऽம்பி³காபாத³ரேணுநா ॥ 7॥
பாஹி முஞ்ச வா பாத³பங்கஜம் ।
த்ரித³ஶஸந்நுதே ந த்யஜாமி தே ॥ 8॥
சரணமம்ப³ தே யோ நிஷேவதே ।
புநரயம் குசௌ த⁴யதி கிம் க்ரு’தீ ॥ 9॥
அஹரஹோऽம்ப³ தே ரஹஸி சிந்தயா ।
த⁴ந்யதாம் க³தோ நாந்யத³ர்த²யே ॥ 10॥
ஸ்மரஜிதோ யதா² ஶிரஸி ஜாஹ்நவீ ।
ஜநநி ரேணுகே மநஸி தே க்ரு’பா ॥ 11॥
அம்ப³ பாஹி மாம் த³ம்ப⁴தாபஸி ।
பாத³கஞ்ஜயோராதி³கிங்கரம் ॥ 12॥
புத்ரமாத்மந: புண்யகீர்தநே ।
ப³ஹுக்ரு’பே குதோ மாமுபேக்ஷஸே ॥ 13॥

அம்ப³ஸம்ஸ்துதே ஜம்ப⁴வைரிணா ।
பாஹி மாமிமம் மக்³நமாபதி³ ॥ 14॥
தத்த்வவாதி³ந:ஸத்வஶாலிநி ।
த்வாமஜே விது:³ஸத்ஸ்வரூபிணீம் ॥ 15॥
த்வாம் ப்ரசக்ஷதே ஸத³யவீக்ஷிதே ।
வேத³வேதி³நோ மோத³ரூபிணீம் ॥ 16॥
ஸம்வித³ம் விது³ஸ்த்வாமித³ம் ப்ரஸு ।
பரமயோகி³ந: பரமதே³வதே ॥ 17॥
ஜநநி குண்ட³லீபுரநிவாஸிநி ।
பரஶுராமவத்பஶ்ய மாமிமம் ॥ 18॥
தநயரோத³நம் ஶ்ரவணஶாலிநி ।
ஶ‍்ரு’ணுஸுரார்சிதே யதி³ த³யா ஹ்ரு’தி³ । 19॥
யாசக:ஸுதோ ப⁴ஜநமீப்ஸிதம் ।
தத³பி து³ர்லப⁴ம் கிமித³மம்பி³கே ॥ 20॥
மாஸ்து வேதநம் சி²ந்நமஸ்தகே ।
ப⁴ஜநமேவ தே யாச்யதே மயா ॥ 21॥
தரலதாரயா ஜலஜதீ³ர்க⁴யா ।
ஸாநுகம்பயா ஶீதபாதயா ॥ 22॥
கேவலம் த்³ரு’ஶா பஶ்ய ரேணுகே ।
தேந மே ஶுப⁴ம் ந ச தவாஶுப⁴ம் ॥ 23॥
கிங்கரீப⁴வத்ஸுரவிலாஸிநீ ।
ஜயதி குண்ட³லீநக³ரவாஸிநீ ॥ 24॥
மது⁴ரமம்ப³ தே சரணபங்கஜம் ।
தத்ர யத்³ரதை ஸ்த்யஜ்யதேऽகி²லம் ॥ 25॥
சரணமம்ப³ தே சரது மே ஹ்ரு’தி³ ।
இயமநாமயே ப்ரார்த²நா மம ॥ 26॥
பு⁴ஜக³கங்கணப்ரப்⁴ரு’தி ஸம்ஸ்துதே ।
பு⁴ஜபு⁴வாமரேர்ஜநநி பாஹி மாம் ॥ 27॥

குண்ட³லீபுரீமண்ட³நாயிதா ।
க³ணபதிஸ்துதா ஜயதி ரேணுகா ॥ 28॥

9. நவமம் । கு³ருகீ³தம் ॥
அவ்யக்தாத்³யத ஏதத்³வ்யக்தம் ஜாதமஶேஷம் ।
யத்³த⁴த்தே தத³ஜஸ்ரம் யத்ராந்தே லயமேதி ॥ 1॥
ஆதா⁴ரே க²லு யஸ்மிந்கோ³லாநாம் ஸஹ லக்ஷை: ।
ப்³ரஹ்மாண்ட³ம் ப்ரதிதிஷ்ட²த்யேதந்நிஸ்துலஸத்வே ॥ 2॥
ஸூர்யாதி³க்³ரஹபா⁴ஸாம் யந்மூலம் க⁴நதேஜ: ।
யத்³ப்³ரஹ்மாதி³ஸுராணாம் ஶக்த்யை ஶக்திருதாஹோ ॥ 3॥
ஜ்ஞாத்வா தத்த்வமஸங்கா³ பா⁴ஸா யஸ்ய ரமந்தே ।
யஜ்ஜாலேந ஸமஸ்தே த்³வைதேக்ஷால்பமதீநாம் ॥ 4॥
யத்³த்⁴யாநேந ப⁴வந்தி ஸ்வாத்மாநந்த³நிமக்³நா: ।
யந்நிஷ்டா² க²லு முக்திர்யச்ச²ந்தோ³ऽபி தத³ர்த:² ॥ 5॥
தத்³ப்³ரஹ்ம ப்ரணவாக்²யம் சித்தே த்⁴யாநக்ரு’தே மே ।
அஶ்ராந்தம் ரமணாக்²யாம் பி³ப்⁴ரத்³பா⁴துமதி³ஷ்டாம் ॥ 6॥
ஆதா⁴ரே த்⁴ரு’தமூலம் ஹார்தா³ப்³ஜே க்ரு’தவாஸம் ।
ஶீர்ஷாப்³ஜாய வஹத்³யத்பஶ்சாதி³ந்த்³ரியஶக்த்யை ॥ 7॥
த்³ரு’ஷ்டயாம் தத்ர பராச்யாம் யத்³தே³ஹப்⁴ரமகாரி ।
ஆவ்ரு’த்தம் து புநர்யத்ஸ்வாத்மைக்யாநுப⁴வாய ॥ 8॥
பஶ்யத்³வா விஷயௌக⁴ம் விஶ்ராந்தம் யது³தாஹோ ।
முக்த்யை ஸம்ஸ்தி²தமந்தர்வ்ரு’த்த்யைக்யாநுப⁴வேந ॥ 9॥
ஆத்மஜ்யோதிரித³ம் மே பி³ப்⁴ராணம் ரமணாக்²யாம் ।
அஶ்ராந்தம் ஸ்பு²ரதாத்தச்சு²த்³த⁴ம் ஹார்த³ஸரோஜே ॥ 10॥
யத்³தீ³பாத்³ரமணாக்²யாத்³வ்யாப்தம் கா³ணபதீஷு ।
வாணீபி⁴த்திஷு த⁴த்தே கீ³தாசித்ரவிலாஸம் ॥ 11॥
யத்³த⁴ந்தி ச்ச²விஜாலைரஜ்ஞாநாம் திமிராணி ।

தத்தத்த்வம் ஸ்பு²ரதாத்³வஸ்தாரத்⁴யாநஸமாதௌ⁴ ॥ 12॥
யாதாயாதவிஹாரைராதா⁴ரேஷு ச ஶீர்ஷே ।
ஸஞ்சாரம் வித³தா⁴நம் கிஞ்சாஶேஷவிஸாரி ॥ 13॥
ஆலம்பே³ந விஹீநம் வ்யோமாப⁴ம் பரிபூர்ணம் ।
நி:ஶப்³த³ம் கு³ருரூபம் தத்³ப்³ரஹ்ம ஸ்பு²ரதாந்மே ॥ 14॥
ஜ்ஞாநம் பா⁴தி பரோக்ஷம் யத்தத்த்வஶ்ரவணேந ।
யத்ஸாங்க³த்யவிஶேஷோ ஹேது:ஸ்யாத³பரோக்ஷே । 15॥
யச்சிந்தா ஸ்தி²ரமுக்த்யை ப்³ரஹ்மைதத்³ரமணாக்²யம் ।
மாமாவ்ரு’த்ய ஸமந்தாதா³நந்தே³ நித³தா⁴து ॥ 16॥
தாராநந்த³நியுக்த: ப்ரீத்யா தஸ்ய மதேந ।
ஆதா⁴த்³தீ³ப்தக³பீ⁴ரம் வாஸிஷ்டோ²கு³ருகீ³தம் ॥ 17॥

10. த³ஶமம் । யோக³ஸாரகீ³தம் ॥
நிஶிதயா தி⁴யா ஹ்ரு’தி³ நிபா⁴லநம் ।
பு⁴வநபூ⁴பதேர்ப⁴வநஶோத⁴நம் ॥ 1॥
த³ஹரமஜ்ஜநம் வித³த⁴தம் ஜநம் ।
ப³ஹுலஸம்மத³ம் நயதி தீ: ⁴ பத³ம் ॥ 2॥
அஹமிதி ஸ்ம்ரு’தேர்வ்ரஜ ஜநிஸ்த²லம் ।
ப⁴வகதா²நகம் க³லதி தேऽகி²லம் ॥ 3॥
நிஜவிலோகிதம் யதி³ நிபா⁴ல்யதே ।
விஷயஸங்கி³தா க்வநு விபா⁴வ்யதே ॥ 4॥
நயநத்³ரு’ஶ்யயோர்க³க³நமந்தரம் ।
ஸமவலோகயந்ப⁴ஜ விபு⁴ம் பரம் ॥ 5॥
விஷயவர்ஜநாத்³விஷயிணி ஸ்தி²ரே ।
ஸகலஸித்³த⁴யோ யததி⁴ய: கரே ॥ 6॥
ரஸநநீரகே³ மநஸி ஸந்ததம் ।
கரக³தம் ஸுக²ம் ப⁴வதி நிஶ்சிதம் ॥ 7॥
க³மய மஸ்தகாத்குலக்³ரு’ஹாநலம் ।

அவதரந்நிவ ஸ்ம்ரு’திமித³ம் த்வலம் ॥ 8॥
ஸ்மரணஸர்பிஷா குலக்³ரு’ஹே ஶிகீ² ।
ஜ்வலதி யஸ்ய ஸக்ஷிதிதலே மகீ² ॥ 9॥
யதி³ ஶஶீ த்³ரவேத்குலஶிகி²த்விஷா ।
அம்ரு’தத: ஶமம் வ்ரஜதி ந ஸ்த்ரு’ஷா । 10॥
சலதமம் மந: ப்ரஶமமேதி ந: ।
ஸ்மரணயுக்தயா ஶ்வஸிதயாத்ரயா ॥ 11॥
நிஜசிதிஸ்ம்ரு’திர்யதி³ ந விச்யுதா ।
ப⁴வதி யோகி³தா ஸுலப⁴ஸாதி⁴தா ॥ 12॥
த³ஶஶதச்ச²த³ஸ்தி²தமநா:ஸதா³ ।
அநுப⁴வேந்மஹோமஹத³தோ³முதா³ ॥ 13॥
ப⁴வதி நிஷ்டி²தோ யதி³ சதுஷ்பதே² ।
மஹஸி லீயதே த்⁴ரு’தஜக³த்கதே² । 14॥
அயி விசிந்தய ஸ்வவபுருத்தரம் ।
வஶமிதம் ப⁴வேத்தவ மஹத்தரம் ॥ 15॥
பரமஶக்தயே ஸ்வவபுரர்ப்யதாம் ।
அயி கிமத்³பு⁴தம் ப⁴வதி த்³ரு’ஶ்யதாம் ॥ 16॥
கரணஶக்திவித்க்ரு’திஷு ராஜதே ।
க³மநஶக்திவித்³க³திஷு ஶோப⁴தே ॥ 17॥
ஶ்ரவணஶக்திவிச்ச்²ருதிஷு ந ஸ்க²லேத் ।
மநநஶக்திவிந்மதிஷு நோ பதேத் ॥ 18॥
அதுலஸித்³தி⁴தா³நிஹ ப்ரு’த²க்³விதா⁴ந் ।
முநிவரோऽப்⁴யதா⁴தி³தி தப: பதா²ந் ॥ 19॥
ப³ஹுலயோகி³வாங்மத²நதோऽம்ரு’தம் ।
அநுப⁴வக்ஷமம் ததி³த³மாஹ்ரு’தம் ॥ 20॥
இதி ஶ்ரீப⁴க³வந்மஹர்ஷிரமணாந்தேவாஸிநோ வாஸிஷ்ட²ஸ்ய

நரஸிம்ஹஸூநோர்க³ணபதே: க்ரு’திர்கீ³தமாலா ஸமாப்தா ।

